4.  ƏMƏKHAQQI, İŞÇİ QÜVVƏSİNİN SAXLANMASINA 
ÇƏKİLƏN XƏRCLƏR

Metodoloji izahlar
Əməkhaqqı - müvafiq iş vaxtı ərzində əmək funksiyasını yerinə yetirmək üçün əmək müqaviləsi ilə müəyyən edilmiş, işçinin gördüyü işə (göstərdiyi xidmətlərə) görə işəgötürən tərəfindən pul və ya natura formasında ödənilən gündəlik və ya aylıq məbləğ, habelə ona edilən əlavələrin, mükafatların və digər ödənclərin məcmusudur.

Minimum əməkhaqqı - iqtisadi, sosial şərait nəzərə alınmaqla qanunvericiliklə ixtisassız əməyə və xidmətə görə aylıq əməkhaqqının ən aşağı səviyyəsini müəyyən edən sosial normativdir.

Minimum əməkhaqqının məbləği müvafiq icra hakimiyyəti orqanı tərəfindən müəyyən edilir.

Orta aylıq nominal əməkhaqqı hesablanmış əməkhaqqı fondunun (vergilər və sosial ödəmələr daxil olmaqla) faktiki işləmiş işçilərin orta siyahı sayına (sosial və ödənişsiz məzuniyyətdə olan şəxslər istisna olmaqla) bölünməsi ilə müəyyən edilən göstəricidir.

Orta aylıq real əməkhaqqı indeksi orta aylıq nominal əməkhaqqı indeksinin istehlak qiymətləri indeksinə bölünməsi ilə müəyyən edilən göstəricidir.

İşçi qüvvəsinin saxlanılmasına çəkilən xərclərə əməkhaqqı (pul və natura formasında) və əməkhaqqına daxil edilməyən ödəniş və xərclər daxil edilir. 

